
2026 жылғы 3 маусым       №1513-26-00-2/830-іс                  Ақтөбе қаласы

Ақтөбе облысының мамандандырылған ауданаралық экономикалық соты 
құрамында 
төрағалық етуші судья А.М.Жусупов, 
сот отырысының хатшысы А.С.Әбдуәлиева отырып,
ашық сот отырысында қойылған талап бойынша азаматтық істі қарады:

ТАЛАП ҚОЮШЫ: 
«Ақтөбе облысының білім басқармасы Темір ауданының білім бөлімі» 
мемлекеттік мекемесі
 
ЖАУАПКЕР: 
жеке кәсіпкер Шолпан Карсакбаевна Базарбаева

ДАУДЫҢ НЫСАНАСЫНА ДЕРБЕС ТАЛАПТАРЫН 
МӘЛІМДЕМЕЙТІН ҮШІНШІ ТҰЛҒАЛАР:
«Ақтөбе сервис колледжі» мемлекеттік коммуналдық қазыналық мекемесі
Гулнафис Тынышктыковна Айткалиева

ТАЛАП ҚОЮШЫНЫҢ ТАЛАБЫ: 
жосықсыз қатысушы деп тану

СОТҚА ҚАТЫСҚАНДАР:
талап қоюшы өкілі С.И.Далабаев 
жауапкер  өкілдері Ш.К.Базарбаева, А.С.Жаманов
үшінші тұлға өкілдері Г.Т.Айткалиева, А.Б.Кужаков 

СИПАТТАУ БӨЛІГІ:

«Ақтөбе облысының білім басқармасы Темір ауданының білім бөлімі» 
ММ-сі (бұдан әрі-талап қоюшы) 2026 жылғы 27 қаңтар бөлімге қарасты  
Кенкияқ жалпы орта білім беретін мектебі КММ-де 1-4 сынып оқушыларын 
және аз қамтылған отбасылардан шыққан балаларды тамақтандыруды 
ұйымдастыру жөніндегі қызметтер бойынша «Конкурс» тәсілі арқылы 
жариялаған.



2

Тапсырыс беруші болып, ұйымдастырушы «Ақтөбе облысының білім 
басқармасы Темір ауданының білім бөлімі» ММ-сі  болып табылады.

Конкурсқа жеке кәсіпкер Шолпан Карсакбаевна Базарбаева (бұдан әрі-
жауапкер, өнім беруші) әлеуетті өнім беруші ретінде қатысқан.

Жауапкермен конкурстық өтінімінде, жоғарыда аталған конкурстардың 
біліктілік талаптарына сәйкес, аспаз дипломын — Айткалиева Гулнафис 
Тыныштыковна - ТКБ №1178945 (18.06.2022 ж.) тіркеген.

«Ақтөбе сервис колледжі» МКҚК-ның ұсынған мәліметке сәйкес, 
жоғарыда аталған тұлғаның атына аспаз дипломы тіркелмегені расталды.

Талап қоюшы жауапкермен конкурсқа қатысу өтінімінің құрамында 
шындыққа жанаспайтын ақпарат ұсынғандығы анықталғандықтан, жауапкерді 
жосықсыз қатысушы деп тануды сұраған.

Жауапкер өкілінен қарсы пікір түсіп, онда тіркеудің жоқтығына келсек, 
адам факторы кінәлі болуы мүмкін, бірақ ол тиісті оқытудан өтіп, құжатты 
заңды түрде алғанын. Өз дәлелдерін растау үшін талапкер көрсетілген 
колледжден тек хатты жіберді, басқа құжаттар жоқ. Тіркеудің жоқтығына 
келер болсақ, адам қателігі кінәлі болуы мүмкін, бірақ ол тиісті оқудан өтіп, 
заңмен белгіленген тәртіпте құжатты алғандығын. Бұл жерде айқын «адами 
фактор» қателіктері орын алғандығын көрсеткен.

Талап қоюшы өкілі жосықсыз қатысушысы деп тану туралы талапты 
қолдап, талапты қанағаттандыруды сұрады.

Жауапкер өкілдері сот отырысында талапты мойындамай, талапты 
қанағаттандырудан бас тартуды сұрады.

Үшінші тұлға өкілдері, заңды шешім қабылдауын сұрады.

УӘЖДЕУ БӨЛІГІ:

Қазақстан Республикасының 2007 жылғы 27 шілдедегі № 319  «Білім 
туралы» Заңының (бұдан әрі – Заң) 48-1 бабының 2-тармағының 2) 
тармақшасына сәйкес, мемлекеттік орта білім беру ұйымдарында, қосымша 
білім беретін мектептен тыс ұйымдарда білім алушыларды тамақтандыруды 
ұйымдастыру, сондай-ақ мемлекеттік мектепке дейінгі ұйымдарда, жетім 
балалар мен ата-аналарының қамқорлығынсыз қалған балаларға арналған білім 
беру ұйымдарында, техникалық және кәсіптік, орта білімнен кейінгі білім беру 
ұйымдарында тәрбиеленетін және білім алатын балаларды тамақтандыруды 
қамтамасыз етуге байланысты тауарларды сатып алу кезінде тапсырыс беруші:  
мынадай: өнім берушінің (әлеуетті өнім берушінің) біліктілік талаптары 
бойынша анық емес ақпарат беру фактісі туралы өзіне белгілі болған күннен 
бастап күнтізбелік отыз күннен кешіктірмей әлеуетті өнім берушіні немесе 
өнім берушіні жосықсыз деп тану туралы талап қоюмен сотқа жүгінуге 
міндетті.

Мемлекеттік орта, техникалық және кәсіптік, орта білімнен кейінгі білім 
беру ұйымдарында, қосымша білім беретін мектептен тыс ұйымдарда білім 
алушыларды тамақтандыруды ұйымдастыру бойынша көрсетілетін 
қызметтерді және (немесе) тауарларды, сондай-ақ мемлекеттік мектепке 
дейінгі ұйымдарда, жетім балалар мен ата-анасының қамқорлығынсыз қалған 
балаларға арналған білім беру ұйымдарында тәрбиеленетін және білім алатын 
балаларды тамақтандыруды қамтамасыз етуге байланысты тауарларды 
жосықсыз берушілердің (әлеуетті өнім берушілердің) тізбесін қалыптастыру 
қағиданың (бұдан әрі-Қағида), 3,4,5 тармақатырна сәйкес, заңды күшіне енген 
сот шешімі негізінде конкурсты ұйымдастырушы (тапсырыс беруші) 
мемлекеттік орта, техникалық және кәсіптік, орта білімнен кейінгі білім беру 
ұйымдарында, қосымша білім беретін мектептен тыс ұйымдарда білім 
алушыларды тамақтандыруды ұйымдастыру бойынша көрсетілетін 
қызметтерді және (немесе) тауарларды, сондай-ақ мемлекеттік мектепке 
дейінгі ұйымдарда, жетім балалар мен ата-анасының қамқорлығынсыз қалған 
балаларға арналған білім беру ұйымдарында тәрбиеленетін және білім алатын 
балаларды тамақтандыруды қамтамасыз етуге байланысты тауарларды 
жосықсыз берушілердің (әлеуетті өнім берушілердің) тізбесін қалыптастырады.

Тізбе осы Қағидаларға қосымшаға сәйкес электрондық нысанда қазақ 
және орыс тілдерінде қалыптастырылады және: біліктілік талаптары бойынша 
дұрыс емес ақпарат берген өнім берушілер (әлеуетті өнім берушілер) туралы 
мәліметтерді қамтиды.

Конкурсты ұйымдастырушы (тапсырыс беруші) осы Қағидалардың 4-
тармағының 1), 2), 3) тармақшаларында қарастырылған жағдайларда 
мемлекеттік орта, техникалық және кәсіптік, орта білімнен кейінгі білім беру 
ұйымдарында, қосымша білім беретін мектептен тыс ұйымдарда білім 
алушыларды тамақтандыруды ұйымдастыру бойынша көрсетілетін 
қызметтерді және (немесе) тауарларды, сондай-ақ мемлекеттік мектепке 
дейінгі ұйымдарда, жетім балалар мен ата-анасының қамқорлығынсыз қалған 
балаларға арналған білім беру ұйымдарында тәрбиеленетін және білім алатын 
балаларды тамақтандыруды қамтамасыз етуге байланысты тауарларды беруші 
(әлеуетті берушінің) тарапынан бұзушылық фактілерін білген күнінен бастап 
күнтізбелік отыз күннен кешіктірмей өнім берушіні жосықсыз өнім беруші 
деп тану туралы сотқа жүгінеді.

Іс құжаттарынан, конкурсқа қатысу үшін жауапкер өтініміндегі  №6 
қосымшасында Әлеуетті өнім берушінің біліктілігі туралы мәліметтеріне 
сәйкес, Айткалиева Гулнафис Тыныштыковнаның атына аспаз дипломын - 
ТКБ №1178945 (18.06.2022 ж.) «Ақтөбе сервис колледжі» МКҚК-мен берілген  
дипломын тіркеген. Бұл мән-жайды жауапкер жоққа шығармайды. 

«Ақтөбе сервис колледжі» МКҚК-ның хатына сәйкес, аталған тұлғаның 
атына Аспаз дипломы тіркелмегені көрсетілген.

http://adilet.zan.kz/kaz/docs/V1800017766#z21
http://adilet.zan.kz/kaz/docs/V1800017766#z21

Сонымен қатар, анық емес ақпарат беру ниеттері болмаған деген уәждері, 
талапты қанағаттандырудан бас тартуға негіз болып табылмайды. 

Жауапкер тарапынан, талап қоюшының ұсынылған дәлелдемелері тиісті 
дәлелдемелермен жоққа шығарылмады.

Сонымен қатар, әлеуетті өнім берушілер конкурсқа қатысуға өтінім беру 
кезінде «Конкурсқа қатысу туралы өтінім» (6-қосымша) құжатын ұсына 
отырып, өтінімде Бiлiктiлiгi туралы барлық мәлiметтердiң дұрыстығын 
растаймын деп көрсеткен.

Талап қоюшының жауапкермен конкурсқа қатысу өтінімінің құрамында 
шындыққа жанаспайтын ақпарат ұсынылған туралы уәждері жауапкерді 
жосықсыз қатысушы деп тануға негіз болып табылады, себебі ұсынылған 
ақпаратта Заңда көрсетілген анық емес ақпараттың белгілері анықталған және 
расталды.

Бұл ретте сот талап қоюшының талабын негізді деп танып, 
қанағаттандыруға жатады деп санайды.

Сот, Қазақстан Республикасының Азаматтық процестік кодексінің 117-
бабына сай (бұдан әрі–АПК), сот шығындары жауапкерден өндірілуге жатады. 

ҚАРАР БӨЛІГІ:
         АПК-нің 223-226-баптарын басшылыққа ала отырып, сот 

ШЕШІМ   ЕТТІ:

«Ақтөбе облысының білім басқармасы Темір ауданының білім бөлімі» 
мемлекеттік мекемесінің талап қоюы қанағаттандырылсын.

Жеке кәсіпкер Шолпан Карсакбаевна Базарбаева мемлекеттік сатып 
алуға жосықсыз қатысушы деп танылсын.

Жеке кәсіпкер Шолпан Карсакбаевна Базарбаевадан жергілікті бюджет 
пайдасына 2 163 (екі мың бір жүз алпыс үш) теңге мемлекеттік баж өндірілсін

Шешімге бір ай ішінде Ақтөбе облыстық сотының азаматтық істер 
жөніндегі сот алқасына, шешім түпкілікті нысанда шығарылған күннен бастап, 
ал сот талқылауына қатыспаған тұлғалар өздеріне шешімнің көшірмелері 
жіберілген күннен бастап шығарған сот арқылы апелляциялық шағым немесе 
прокурор өтінішхат берілуі мүмкін. 

Судья                                                                                       

А.М.Жусупов 


